
ሓለዋ መሳገሪ ቆልዑ Indian Creek Elementary School፡  ኣብ መላእ መትሮ ኣትላንታ (Metro 
Atlanta) እቲ ዚበለጸ ተባሂሉ ክብሪ ይረክብ 

ኣብ Indian Creek Elementary School እትርከብ ግንንቲ ሓለዋ መሳገሪ ቆልዑ፡ Tarin Glenn፡ ብፕሮግራም ውሑስ 
መስመር ጒዕዞ ናብ ቤት ትምህርቲ፡ ክፍሊ መጓዓዝያ ጆርጅያ (Georgia Department of Transportation’s Safe 
Routes to School) ናይዚ ዓመት'ዚ ሓለዋ መሳገሪ ቆልዑ ሜትሮ ኣትላንታ ተባሂላ ስም ረኺባ። እዚ ኣብ ሰሙን ናእዳ ሓለዋ 
መሳገሪ ቆልዑ (Crossing Guard Appreciation Week) (6-10 ሓምለ) ዝተዋህበ ክቡር ሽልማት'ዚ፡ ኣብ ድሕነት ተማሃሮ 
ብዘለዋ ፍሉይ ተወፋይነትን ኣብ ኮም ብእትገብሮ ጽምዶን ንGlenn ክብሪ ንምሃብ እዩ። 

እዚ ብኣወሃሃዲ ኣውራጃ ሜትሮ ኣትላንታ (Metro Atlanta Region Coordinator)፡ Marielena Gutiérrez ዝተሓበረ 
ሽልማት'ዚ፡ ካብ ትጽቢታ ወጻኢ ብዚኾነ መገዲ ንGlenn ዝተዋህበ እዩ። 

“ምሉእ ብምሉእ ተገሪመን ሰንቢደን እየ። እቲ እትገብሮ ስራሕ ኣፍልጦ ኪረክብ ኲሉ ግዜ ባህ ዜብል ስለዝኾነ ብሓቂ ሓጐስ 
ይስምዓንን ምስጋናይ ድማ አቕርብን” ብምባል Glenn ተዛሪባ። 

እዚ Glenn ዝረኸበቶ ክብሪ፡ ወረቐት ምስክርን ንሓለዋ መሳገገሪ ቆልዑ ዜገልግል ኣገዳሲ መሳርሕን ዜጠቓልል እዩ። እቲ ዘለዋ 
በዳሂ መዝነት ስራሕ፡ ብፍላይ ድማ ኣብ ጽዑቕ ጽርግያታት North Indian Creek Drive መዓልታዊ እትወስዶ ሓላፍነት 
ድሕነት ናይቶም ልዕሊ 300 ዝኾኑ ተማሃሮ ንኽትምረጽ ዝገበራ ቀንዲ ረቛሒ ነይሩ። 

ርእሰ-መምሃራን Indian Creek Elementary ዝኾነት Stephanie Brown-Bryant፡ ብእግሪ ተጓዒዞም ዚመጹ ልዕሊ 
600 ተማሃሮ ዘለውዎ ኣዝዩ ብዙሕ ኣጋር ኮም ዘለዋ ቤት ትምህርቲ ምዃና ጸቒጣ ተዛሪባ። በዚ መንጽር'ዚ፡ ግደ Glenn ኣዝዩ 
ኣገዳሲ እዩ። ርእሰ-መምሃራን Brown-Bryant፡ ንድሕነት ተማሃሮ ብዘለዋ ውልቃዊ ኣቀራርባ ንGlenn ወዲሳ። 

“Ms. Glenn፡ ንደቅና ትፈልጦም እያ። ብሓባር ኪጒዓዙ ዘለዎም በዓል ምዃኖም ትፈልጦም፣ በብስሞም ድማ ትፈልጦም፣ 
ድሕነቶም ትሕሉን ብሓቂ ድማ ትከናኸኖምን” ብምባል ተዛሪባ። “ኣድማዒ ዚኾነ ርክብ ምስ ተማሃሮ ናይ ምግባር ዓቕማ 
ብምሕያል፡ ብዛዕባ'ቲ ዝተፈላለየ ድሕረ-ባይታታትን ቛንቋን ተማሃሮ ክትፈልጥ ከምዘለዋ ተገንዚባ እያ።” 

Glenn፡ በቲ እትገብሮ ስራሕ ንዘምጽኣቶ ውጽኢት ስራሕን ኣብ Indian Creek ዝርከቡ ኲሎም ሓለዋ መሳገሪ ቆልዑ 
ንዝገብርዎ ሓበራዊ ጻዕርን ዜንጸባርቕ ምዃኑ ሓቢራ። “እዚ፡ ዓቢ ክብሪ እዩ። ነዚ ዘሎኒ መዝነት ስራሕ ብህንጥዩነት ብቐጻሊ 
ንኽሰርሕ ክጽዕር እየ።" 

እዚ ሽልማት'ዚ፡ ንድሕነትን ውሕስነትን ተማሃሮ Indian Creek Elementary ኣብ ምርግጋጽ ንዘሎ ኣገዳሲ ግደ Ms. Glenn 
ኣጒሊሑ ዜርኢ እዩ፣ እዚ ድማ ኣብ ማሕበረ-ኮም ቤት ትምህርቲ ኣብነታዊት ሰብ ይገብራ። እቲ ኣበርክቶኣ፡ ንውሑስ ኣከባቢ 
ቤት ትምህርቲ ኣብ ምጥንኻር ብሓለዋ መሰጋገሪ ቆልዑ ንዚግበር ኣገዳሲ ግደ ዜመስክር እዩ። 

“እዚ፡ ዓቢ ክብሪ'ዩ... እቲ ዝገብሮ አፍቅሮ እየ” ብምባል ብሓበን ተዛሪባ። 

